
George SAMMUT

[I-Qorti:

Rat [-Att tac-Citazzjoni mressaq fis-6 ta’ Frar, 2003, li bih

|-attur ippremetta;

Li fid-9 ta’ Frar 2001 waqt li I-attur kien ged isuq il-vettura
DAJ 852 fi Trig is-Salina, San Pawl il-Bahar, il-konvenut li
kien ged isuq il-vettura JCY 883 issorpassa vettura ohra
WRT 010 misjuga minn Anthony Antonelli b'risultat i
dahal fuq il-vettura tal-attur b’mod li ikkawzat hsara ingenti
fil-vettura tieghu u danni fuq il-persuna tieghu konsistenti
f'disabilita permanenti u telf ta’ xoghol u spejjes medici;

lIli ghalhekk ghal dan I-incident u danni konsegwenzjali
kien jahti I-konvenut unikament;

llli d-ditta assikurattric¢i tal-attur hallsitu ghall-ispejjes tal-
vettura izda l|-esponent qatt thallas id-danni ghall-hsara
fuq il-persuna tieghu imsemmija;

Ghaldagstant, I-attur talab lil din [-Onorabbli Qorti ghalxiex
m’ghandiex ghal dawn ir-ragunijet premessi:

1. Occorendo tiddikjara I-konvenut responsabbli
ghall-kollizzjoni imsemmija u d-danni kawzati lill-attur
minhabba I-griehi li garrab u d-disabilita’ permanenti li giet
kawzata lilu;

2. Tillikwida dawn id-danni:

3. Tikkundannah ihallas is-somma hekk likwidata
lill-attur;

Bl-ispejjez kontra I-konvenut ingunt ghas-subizzjoni,
kompriz ghall-ittra uffi¢jali kontestwali u dik tad-9 ta’
Jannar 2003.

Rat id-Dikjarazzjoni mahlufa u n-Nota tax-Xiehda tal-attur,
flimkien mad-dokument mehmuz maghha;

Rat illi I-imharrek, notifikat kif imiss bl-atti tal-kawza u bl-
Awviz tas-Smigh fil-25 ta’ Settembru, 2003", ma ressaq I-
ebda Nota tal-E¢¢ezzjonijiet fiz-zmien moghti lilu mil-ligi u
lanqas deher jew baghat ‘il min jidher ghalih kull meta
ssejhet il-kawza, u ghalhekk waqa’ kontumaci;

Rat il-verbal tas-smigh tas-27 ta’ Jannar, 2004, li fih I-attur
laga’ I-avviz tas-smigh tal-kawza u deher ghalih avukat li
assuma |-patrocinju tal-istess attur;

Semghet ix-xhieda tal-attur;

! Riferti f'pagg. 8 u 9 tergo tal-process

Rat il-provi mressqgin mill-attur, maghdudin dawk
dokumentali;

Semghet it-trattazzjoni tal-avukat tal-attur;
Rat |-atti kollha tal-kawza;

Rat id-degrieti taghha tas-6 ta’ Mejju, 2004, tal-14 ta’
Ottubru, 2004 u tat-18 ta’ Novembru, 2004, |i bihom halliet
il-kawza ghas-sentenza;

Ikkunsidrat:

lIli din hija azzjoni ghal dikjarazzjoni ta’ htija ghal habta
bejn vetturi fincident tat-triq.  L-attur jghid li, fil-habta, il-
karozza misjuga minnu garrbet hsarat kbar li ghamlet
tajjeb ghalihom il-kumpannija assikuratri¢i tieghu, izda
peress li huwa darrab ukoll griehi li jibqghu, gieghed ifittex
lill-imharrek ghall-kumpens.  L-attur iqis li l-imharrek
wahdu jahti ghall-in¢ident u li |-griehi li darrab huma effett
dirett tal-habta;

lIli, kif inghad, |-imharrek ma ressaq I-ebda kontestazzjoni
jew difiza ghax-xiljiet tal-attur;

[lli I-fatt wahdu li l-imharrek ma ikkontestax il-kawza
m’huwiex qieghed jitfisser li huwa stqarr il-htija tieghu, u
dan jinghad ukoll fid-dawl tal-fatt li I-kontumacja tieghu hija
wahda Xx'aktarx kolpuza. Imma dan I|-atteggament tal-
imharrek jghabbi lill-Qorti bir-responsabbilta’ i tisma’
sewwa u tqis kif imiss il-provi mressqa mill-parti attri¢i u
tara li dak ippruvat jilhaq il-grad ta’ konvin¢iment mistenni
fil-ligi;

llli ghal dak li jirrigwarda r-responsabbilta’ ghall-in¢ident ftit
hemm diffikulta’ f'dan il-kaz. Dan jinghad ghaliex jidher li
I-htija ghall-in¢ident mertu tal-kawza diga’ gie mistharreg
minn tribunal u nghataw dwaru decizjonijiet li jolgtu lill-
partijiet fdin il-kawza?, u fejn il-htija tal-imharrek Sammut
giet stabilita;

2 Ara decizjonijiet tat-Tribunal tat-Talbiet Zghar 7.11.2003 fl-atti tal-Avvizi 183/03AJD u
3008/02AJD

lIli, minbarra dan, jirrizulta wkoll li r-raguni ewlenija, jekk
mhux wahdanija, li wasslet ghall-habta kienet il-manuvra
maghmula mill-imharrek biex jagbez il-karozza misjuga
minn wiehed Anthony Antonelli, liema manuvra gabitu
wi¢¢ imb’wi¢¢ mal-vettura misjuga mill-attur. Manuvra ta’
sorpass, wahedha, hija manuvra legittima u mhix ksur tar-
regolamenti tas-sewqgan®, u I-fatt li min ikun gieghed
jagbez karozza ohra sejra fl-istess direzzjoni jagbez ukoll
il-linja tan-nofs tat-triq jew jidhol fkarreggata ohra mhux
element, fih innifsu, li jghabbi lil min jaghzel dik il-manuvra
bil-htija ta’ in¢ident*. Madankollu, il-manuvra tas-sorpass
trid issir b’reqga® u kawtela b’mod li min jaghzel i jipprova
jagbez karozza jew vettura ohra, irid jiehu qies tal-
possibilita’ li [-vettura I-magbuza tista’ tibdel ir-rotta. F'kaz
bhal dan, jaga’ fuq is-sewwieq tal-vettura li geghda taqla’
l-piz li jipprova li s-sewwieq tal-vettura I-maqbuza kien
negligenti fil-mod kif bidel ir-rotta;

llli r-regolament 74 tal-Highway Code jipprovdi i
m’ghandu jsir I-ebda sorpass fejn triq tiltaga’ ma’ ohra jew
f'salib it-torog. ll-habta mertu ta’ din il-kawza sehhet
sewwasew f'medda ta’ triq li tghaqqgad toroq li jaghtu ghal
direzzjonijiet differenti;

llli jibga’ dejjem jipprevali I-prin¢ipju li, fejn hemm dubiju,
wiehed m’ghandux jagbez vettura ohra jekk ma jkunx cert
i jista’ jaghmel dik il-manuvra bla hsara ghalih innifsu u
ghal haddiehor®;

lIli dawn i¢-Cirkostanzi kollha jwasslu lill-Qorti ghall-fehma
shiha Ii l-imharrek Sammut wahdu jahti ghall-in¢ident li
sehh u dan minhabba nuggas ta’ harsien tar-regolamenti
tas-sewqan, nuqgas ta’ hila fis-sewgan, u kif ukoll
traskuragni min-naha tieghu. Ghalhekk, Il-imharrek
Sammut irid jaghmel tajjeb ghall-hsara mgarrba mill-attur;

% Regolament 63 tal-M.V.R.

* App. Civ. 5.10.1998 fil-kawza fl-ismijiet Dobler vs Caruana (Kollez. Vol: LXXXI1.ii.514)

5 P.A. GCD 31.10.2002 fil-kawza fl-ismijiet Sultana Bros. Transport Ltd. vs Sabrina Cauchi et
8P.A. GV 13.10.2003 fil-kawza fl-ismijiet Michael Grech vs Malcolm Woolsey

[lli ghal dak li jirrigwarda I-likwidazzjoni tad-danni jibda
biex jinghad illi l-attur innifsu jiddikjara’ li I-hsarat li
sehhew fil-karozza li kien gieghed isuq fil-hin tal-habta
ghamlet tajjeb ghalihom il-kumpannija assikuratrici tieghu.
[l-pretensjonijiet tal-attur, ghalhekk, jinbnew fuq I-ispejjez li
nefaq biex iddewwa (id-damnum emergens) u n-nuqgas
ta’ telf ghall-gejjieni li huwa jghid li sejjer isofri minhabba li
baga’ jbati minn debilita’ parzjali li ma tfigx (il-lucrum
cessans);

lIli bhala spejjez li I-attur nefaq fiz-zmien wara I-in¢ident u
bhala effett dirett tal-griehi li garrab, tressqu provi
dokumentali®. Dawn l-ispejjez saru fmedda ta’ ftit
gimghat wara l-in¢ident u jidher li jagblu mal-ghamla ta’
griehi li l-attur garrab dakinhar, kif jixhed ukoll i¢-Certifikat
mediku datat 19 ta’ Frar, 2001°. Dawn l-ispejjez jitilghu
ghal tlieta u disghin lira Maltija (Lm 93);

Il fil-kaz tal-attur gara li, minkejja li kien inzamm I-isptar
ghal osservazzjoni, l-ac¢ertamenti li sarulu ma kinux urew
kawza ohra ta’ wgigh li saret maghrufa biss wara xi xhur
mill-in¢ident. F’kazijiet bhal dawn, wiehed irid joqghod
b’seba’ ghajnejn li jara li debilita’ bhal din ma tkunx
inholgot minn xi okkazjoni li sehhet wara I-in¢ident jew li
ma jkun ikollha xejn x'tagsam mieghu. Wiehed irid

joqghod attent ukoll li min jilmenta minn griehi fejn
jipprevali s-sens ta’ wgigh, ma jkunx gieghed jaghti lok
ghal dak li jissejjah “compensation syndrome”, li ma

taghtix lok ghal gustifikazzjoni ta’ likwidazzjoni ta’ danni'®.
[I-Qorti gieset b’reqga I-provi mressqgin mill-attur dwar dan
u jidhrilha li hemm nisga kontinwa bejn i¢-¢irkostanza tal-
inCident u s-sejba tal-kawza tal-ugigh li baga’ jhoss fil-polz
lemini tieghu madwar sena u hdax-il xahar wara;

lIli jirrizultalha wkoll li kellu jkun ac¢ertament aktar mirqum
b’apparat izjed sofistikat — is-C.T. Scan — i kellu johrog
id-debilita’ li I-attur kien garrab fl-in¢ident. 1I-Qorti hija
wkoll soddisfatta li dik id-debilita’ sehhet fil-hin tal-habta u

7 Xhieda tieghu 6.5.2004, f'pag. 27 tal-process

8 Dokti “FDC” u “FDD”, f’pagg. 17-8 tal-process

° Dok “FDA”, f'pag. 19 tal-process

10 App. Civ. 15.1.2002 fil-kawza fl-ismijiet Peter Sultana vs Anthony Abela Caruana

kienet effett dirett taghha li I-ebda traskuragni min-naha
tal-attur ma ikkontribwiet ghaliha;

llli, gabel ma I-Qorti tghaddi biex tillikwida s-somma ta’
danni li ghandha tinghata lill-attur bhala kumpens ghat-telf
fil-gejjieni, huwa mehtieg li jigi mistharreg il-kejl li sejjer
jittiened dwar il-gejjieni li fugu t-talba attrici geghda
tinbena. Il-kwestjoni tal-multiplier li normalment jintuza
bhala mezz biex it-telf ta’ qligh li jinghata I-attur jigi
kalkolat hija wahda li dwarha I-Qrati taghna f'dawn I-ahhar
zminijiet flew sewwa. Xi kittieba awtorevoli f'dan il-gasam
ifissru I-multiplier bhala “a figure somewhat less than the
number of years for which the loss is likely to continue -
that is, in a personal injury action, until the plaintiff’s
injuries cease to affect earnings or the plaintiff dies or
retires. This figure is then reduced partly because of the
‘contingencies’ (i.e. that the plaintiff might not have lived
or worked so long or might have lost earnings even if the
accident had not occurred), and partly because the
plaintiff is going to receive not an income but a capital
sum which can be invested to produce an income. The
multiplier is not the product of precise calculation, but of
estimation in the light of the facts of the particular case

and of other comparable cases™*;

[lli huwa stabilit li I-multiplier ghandu jibda jitgies minn dak
inhar |i sehh I-inéident li fih il-vittma tkun garrbet il-griehi®,
u mhux minn dak inhar li [-Qorti tasal ghal-likwidazzjoni
tas-somma |i ghandha tithallas bhala danni. Minbarra
dan, il-bixra ta’ hsieb wara sentenzi ta’ dawn I-ahhar snin
f'dan il-qasam geghda xxagleb lejn it-tnehhija ta’ skemi
rigidi li jistghu jfixklu I-ghoti ta’ kumpens misthoqq u xieraq
ghac-¢irkostanzi. Wahda minn dawn [-izviluppi hija
sewwasew fil-massimu tal-multiplier, fejn ghal numru kbir
ta’ snin ma tgiesx li seta’ jagbez |-ghoxrin (20). Ghar-
ragunijiet li I-Qorti ghandha tfittex qabel kull haga ohra li
tirreintegra kemm jista’ jkun lil dak li jkun garrab hsara®®,
u li terga’ tqieghed lil tali persuna kemm jista’ jkun fl-istat i
kienet gabel l-in¢ident™, illum huwa accettat u approvat

1 peter Cane, Ativah’s Accidents. Compensation and the Law (6" Edit, 1999), pag. 122

2 App. Civ. 16.11.1983 fil-kawza fl-ismijiet Salvatore Mifsud vs Carlo Camilleri

3 App. Kumm. 26.7.1991 fil-kawza fl-ismijiet Mary Bugeja noe et vs George Agius et noe
¥ Kumm. 11.7.1989 fil-kawza fl-ismijiet Emanuel Agius vs Joseph Galea et noe

mill-oghla Qrati taghna li I-multiplier ikun jagbel sewwa
mal-eta’ tal-vitma u mhux ma’ kriterji arbitrarji*>;

lli, applikati dawn il-prin€ipji ghall-fatti rizultanti mill-atti tal-
kawza, johrog li I-attur kellu ghoxrin (20) sena maghluga
meta sehh l-in¢ident u li kien jagla’ madwar sebat elef u
tliet mija u sittax-il lira Maltija (Lm 7316) fis-sena gross.
Ma’ dawn, wera li kien jiddikjara dhul iehor bhala visiting
lecturer fl-universita’, u dan fl-ammont ta’ mija u tletin lira
Maltija (Lm 130). F’dan il-kaz, u minhabba I-multiplier i
sejjer jigi adottat, il-Qorti geghda tqis id-dhul gross tal-
attur, minghajr tnaqqis ta’ kontribuzzjonijiet ta’ sigurta’
soc¢jali jew ta’ taxxa tad-dhul, u dan biex taghmel tajjeb
ghaz-zidiet li huwa mistenni li jkollu fis-snin li gejjin fid-
dhul tieghu;

llli, ukoll fid-dawl ta’ dak li nghad izjed ‘il fuq u b’qies ta’
dawk li komunement jissejhu ¢-chances and changes tal-
hajja, il-Qorti sejra tqis multiplier ta’ erbghin (40) bhala
applikabbli ghall-kaz tal-attur;

llli, ghalhekk, il-Qorti geghda tqis li d-danni li garrab |-attur
jitiighu ghal sitta u ghoxrin elf tmien mija u wiehed u
disghin lira Maltija (Lm 8935) [(Lm 7446) x 0.03"® x 40'"].
Ladarba s-somma hekk likwidata qgeghda tinghata
fdaqqga, u z-zmien li ilha tinstama’ I-kawza sa minn mindu
tressqet i¢-Citazzjoni ma jirrizultax li kien imtawwal bla
htiega, mis-somma msemmija ghandu jithnagqas is-sehem
tal-lump sum payment li huwa stabilit bhala ghoxrin fil-mija
(20%) tas-somma likwidata. Dan jammonta ghal elf seba’
mija u sebgha u tmenin lira Maltija (Lm 1787). Ma’ din is-
somma ghandha tizdied is-somma ta’ Lm 93 likwidata
aktar ‘il fuq bhala damnum emergens. Dan igib li l-attur
ghandu jirievi s-somma ta’ sebat elef mitejn u wiehed u
erbghin lira Maltija (Lm 7241) ghas-saldu tad-danni minnu
mgarrba fl-incident imsemmi bi htija tal-imharrek;

5 p A. 15.6.1993 fil-kawza fl-ismijiet Karen Zimelli vs Michael Sammut ; P.A. RCP 25.1.2000
fil-kawza fl-ismijiet Gordon Spiteri vs Waste Control Services Limited ;u App. Civ. 15.1.2002 fil-
kawza fl-ismijiet Carmelo Micallef StJohn et vs Richard Spiteri et

16 Jigifieri 1-10% grad ta’ debilita’

¥ |l-multiplier applikat ghall-kaz

Ghal dawn ir-ragunijiet, il-Qorti geghda tiddeciedi billi, fil-
kontumacja tal-imharrek:

Tilga’ l-ewwel talba attrici u tiddikjara li I-imharrek
wahdu jahti ghall-habta li sehnhet fid-9 ta’ Frar, 2001, fi
Trig is-Salini, San Pawl il-Bahar, bejn il-karozza tal-
ghamla Subaru 700 registrata DAJ-852 misjuga mill-attur,
u x-xarabank tal-ghamla Plaxton registrata JCY-883
misjuga mill-istess imharrek, u dan minhabba sewgan
eccessiv, b’'mod perikoluz, u nuqggas ta’ harsien tar-
regolamenti tas-sewqan, fliema incident l-attur garrab
hsara fil-karozza misjuga minnu u griehi li hallew fuqu
danni li ma jmorrux;

Tilga’ t-tieni talba attrici u billi I-imharrek irid jaghmel
tajjeb ghall-hsara mgarrba mill-attur, geghda tillikwida
dawn id-danni fis-somma ta’ sebat elef mitejn u wiehed u
erbghin lira Maltija (Lm 7241);

Tilga’ t-tielet talba attrici u geghda tikkundanna lill-
imharrek ihallas lill-attur is-somma ta’ Lm 7241 bhala
danni hekk likwidati, bl-imghax fuq I-istess somma b’effett
millum; u

Tikkundanna lill-imharrek ihallas l-ispejjez kollha tal-
kawza.

Moqrija

< Sentenza Finali >

